
Nd. 433. Frumvarp til laga [148. mál]
um breyting á lögum nr. 65 19. júní 1933, um varnir gegn því, að næmir sjúkdómar
berist til íslands.

Frá heilbrigðis- og félagsmálanefnd.

1. gr.
23. gr. laganna orðist svo:
Fyrir venjulegt sóttvarnareftirlit samkvæmt lögum þessum skal greiða af skip-

um, sem ekki ná 60 smálestum, 40 krónur, sem eru frá 60 upp að 100 smálestum,
60 krónur, og 100 krónur af skipum, sem eru yfir 100 smálestir, auk kostnaðar við
flutning sóttgæzlumanns út í skipið.

Gjöld þessi renna í sérstakan sjóð, sóttvarnarsjóð, er vera skal í vörzlum fjár-
málaráðherra, og skal birta reikninga sjóðsins árlega i B-deild Stjórnartíðinda.

2. gr.
a-liður 24. gr. laganna orðist svo:
Skipið skal ávallt greiða gjald það, sem nefnt er í 23. gr., svo og kostnað við

flutning út Í skipið og Í land aftur. Einnig aukreitis jafnhátt gjald til læknis fyrir
skoðunargerð hans, ef hann er tilkvaddur samkvæmt lögum þessum, enn fremur
fyrir ferð hans eða ferðir út í skipið samkvæmt gjaldskrá héraðslækna, svo og
flutningskostnað hans og dagpeninga samkvæmt sömu gjaldskrá, ef þörf gerist að
hann sé sóttkvíaður vegna skoðunargerðarinnar. þangað til þeirri sóttkvíun er
lokið.

3. gr.
Lög þessi öðlast gildi 1. janúar 1951.

Greinargerð.
Frv. þetta er samið af landlækni og flutt eftir ósk heilbrigðismálaráðuneytis-

ins. Einstakir nefndarmenn hafa óbundnar hendur um að fylgja brtt. Frv. fylgdi
svo hljóðandi greinargerð:

"Þegar sóttvarnarlögin voru endurskoðuð 1933, voru sóttvarnargjöld af aðkomu-
skipum látin óbreytt frá því, sem þau höfðu verið ákveðin Í lögum nr. 34 6. nóvem-
ber 1902, en í þeim lögum höfðu þau verið látin óbreytt frá því, sem þau voru upp-
haflega ákveðin í lögum nr. 30 17. desember 1875. Sú breyting var þó gerð á sótt-
varnargjaldagreiðslum í lögunum frá 1933, að aðkomuskip skyldi greiða gjaldið tvö-
falt, er læknir væri sérstaklega tilkvaddur til skoðunar- og sóttvarnaraðgerða vegna
yfirvofandi sótthættu af skipinu, en slíkt verður aðeins í undantekningartilfelIum,
ef skipstjórnarmenn gæta þeirrar sjálfsögðu skyldu að hafa sóttgæzluskilríki sín Í
lagi. Skyldi annað gjaldið þá renna til hins tiJkallaða sóUvarnarIæknis . .Jafnframt
var svo ákveðið, að hin almennu sóttvarnargjöld rynnu í sérstakan sjóð, svo kall-
aðan sóttvarnarsjóð. er fengið var það verkefni að standa undir kostnaði af sótt-
vörnum gagnvart útlöndum, en fyrst og fremst skyldi honum varið til endurnýjunar
á sóttvarnarhúsi ríkisins, sem þá þegar var orðið svo úr sér gengið, að telja mátti
ónothæft. Hér var sóttvarnargjöldunum fengið hliðstætt verkefni sem vitagjöldunum
ti I öryggis siglingum.

Um þetta mundi hafa farið samkvæmt áætlun og þokkalegt sóttvarnarhús nú
vera risið af grunni fyrir tekjur sóttvarnarsjóðs. ef tvennt hefði ekki komið til:
annars vegar hið hækkaða verðlag og samsvarandi hrun ii verðgildi peninga og hins
vegar annarleg ráðstöfun ríkisstjórnarinnar á tekjum sjóðsins, sbr. greinargerð frá
fjármálaráðuneytinu á fylgiskjali því, sem prentað er hér á eftir.

Nú þykir mega freista að efla sóttvarnarsjóðinn á nýjan leik. Hinum annarlegu
útgjöldum hans mun linna nú um áramótin, en allt fyrir það er vonlaust, að sjóður-
inn verði nokkurn tíma þess umkominn að anna hlutverki sínu, nema sóttvarnar-
gjöldin verði hækkað til nokkurs samræmis við þær breytingar á verðgildi peninga,
sem orðið hafa frá þVÍ að þau voru upphaflega ákveðin. Tekur efni frumvarpsins
eingöngu til þess, og er ekki gert ráð fyrir, að það þarfnist frekari skýringa.

Tekið skal fram, að í 23. gr. sóttvarnarlaganna, sem hér er farið fram á að breyta,
er prentvilla, þar sem stendur: "skipum, sem nú 60 smálestum", en á auðvitað að
vera: skipum, sem ná ekki 60 smálestum.

Allmikils ósamræmis mun gæta um sóttvarnargjöld ríkja, einkum að því leyti
við hvað þau miðast, en ekki munu gjöld þau, sem hér er stungið upp á, fara fram
úr því, sem annars staðar viðgengst. Samkvæmt nýjum upplýsingum frá Svíþjóð
eru sóttvarnargjöld þar "kr. 1.00 á hvern mann, sem kemur með skipinu, þó ekki
minna en kr. 5.00 og ekki yfir kr. 100.00", auk þess sem tekið mun 4 aura gjald
á sólarhring af hverri smálest skips, sem er undir sóttvarnareftirliti.

Æskilegt væri, að frumvarp þetta gæti orðið að lögum, er giltu frá næstu ára-
mótum. Þolir það sannarlega enga bið, að sóttvarnarsjóðurinn verði efldur, ef til



hans á að horfa um það, að komið verði upp sóttvarnarhúsi ríkisins í stað þess
húss, er svo heitir, en hefur nú lengi verið í því ástandi, að af því er oss búin van-
virða og háski, enda engin leið að fullnægja kvöðum um alþjóðlegar sóttvarnar-
ráðstafanir, er á oss hvíla, fyrr en um hefur verið bætt."

Fylgiskjal.
Sóttvarnarsjóður.

Innheimt Goldið
Í Rvík Utan Rvíkur Samtals Til sóttvarna Til annars Samtals

1934 .. kr. 1394.00 2590.00 3984.00 " 2700.00 2700.00
1935 .. - 3450.00 5906.00 9356.00 .. 5400.00 5400.00
1936 .. - 2960.00 8840.00 11800.00 " 5400.00 5400.00
1937 ., - 2728.00 10628.00 13356.00 " 5400.00 5400.00
1938 .. - 2646.00 8298.88 10944.88 5400.00 5400.00
1939 .. - 2962.00 7497.12 10459.12 " 5400.00 5400.00
1940 .. - 5872.00 5500.91 11372.91 " 5703.54 5703.54
1941 .. - 5668.00 3413.98 9081.98 " 15713.15 15713.15
1942 .. - 6790.00 3922.06 10712.06 " 9404.26 9404.26
1943 .. - 6318.00 4821.00 11139.00 " 10994.47 10994.47
1944 .. - 5682.00 7365.20 13047.20 5465.31 11247.13 16712.44
1945 .. - 4744.00 8158.00 12902.00 802.48 16622.91 17425.39
1946 .. - 4574.00 7780.00 12354.00 1481.29 19321.50 20802.79
1947 .. - 4858.00 9041.60 13899.60 1601.99 20790.00 22391.99
1948 .. - 6198.00 11662.00 17860.00 4311.84 19800.00 24111.84
1949 .. - 5752.00 12182.50 17934.50 2556.86 21780.00 24336.86
1950 .. - 3140.00 6110.00 9250.001) 5797.972) 25094.85 30892.82

Samtals 75736.00 123717.25 199453.25 22017.74 206171.81 228189.55

1) Pr. 31. október 1950. -- 2) Pr. 13. desember 1950


